
• 1995 жылы Семей қаласында 
Абайдың жаңа мәдени-тарихи және 
аумақтық-мемориалдық кешені салта-
натты түрде ашылды. Кешенге жаңа 
мұражай мен қайта өңдеу өткізілген 
Абайдың өзі тәлім алған медресе мен 
мешіт кіреді.

• 1999 жылы Қазақстан Респуб лика-
сының «Ауылдық тұтынушылық коопе-
рациялар туралы» Заңы жарияланды.

• 2004 жылы Қазақстан Респу-
бликасы Ұлттық ғылыми орталығы 
Геофизикалық зерттеулер инсти-
тутының филиалында ядролық жа-
рылыстарды бақылау бойынша жаңа 
сейсмикалық стансаның ресми ашылуы 
өтті. Ғылыми мекеме кез келген елде жа-
сырын өткізілген ядролық жарылысты 
анықтаумен айналысады.

• 2005 жылы қазақтың ұлы ақыны 
Абай Құнанбайұлының 160 жылдық ме-
рейтойын зиялы қауым өкілдері мен Ал-
маты жұртшылығы атап өтті.

• 2005 жылы ХІХ ғасырда Абай 
Құнанбаевтың аталары жерленген 
Шығыс Қазақстан облысы Ақшоқы 
ауылының аумағында ұлы ақын, фило-
соф, ағартушының 160 жылдық ме-
рейтойына арналған қара мәрмәрдан 
жасалған ескерткіш тасы орнатылды.

• 2010 жылы Талдықорған қаласында 
Спорт сарайы алдында Сүйінбай 
Аронұлына ескерткіш орнатылды.

• 2012 жылы Маңғыстау облысын-
дағы Қарақұдық кен орнында мерей-
тойлық 10 миллионыншы мұнай тонна-
сы алынды.

• 2014 жылы екі атақты қазақстандық 
Вадим Псарев пен Жаксылық Үшкем-
піровтің есімдері Швейцариядағы 
ФИЛА штаб-пәтеріндегі күрес даңқы за-
лына енгізілді.

• 2016 жылы «Құнанбай» фильмі 
ХІІ Қазан халықаралық мұсылман ки-
носы фестивалінің негізгі конкурстық 
бағдарламасына қатысты. 

• 1992 жылы ақын Мағжан 
Жұмабаевтың «Батыр Баян» даста-
ны негізінде осы аттас көркем суретті 
фильм түсіріліп бітті.

• 1993 жылы 103 отбасынан тұратын 
Иран қазақтарының алғашқы легі тарихи 
отаны Қазақстанға оралды. 

• 1995 жылы Жидебай қорығында 
салынған Абай мен Шәкәрім күмбездері 
мемориалының ашылу салтанаты болды. 

• 2005 жылы Орал көшелерінің біріне 
белгілі қоғам және мемлекет қайраткері 
Мұстахим Ықсановтың есімі берілді.

• 2007 жылы Павлодар қаласында Ре-
сей Федерациясы Ғылым академиясының 
жоғары марапаттары салтанатты түрде 
табыс етілді.

• 2009 жылы БҰҰ-ның Нью-
Йорктегі штаб-пәтерінде «Ядролық 
қару ға жол жоқ» атты қазақстан-жапон 
көр месінің салтанатты ашылуы бол-
ды. Көрме Семей сынақ алаңындағы 
ядролық сынақтардың тоқтатылуының 
20 жылдығы мен Халықаралық «Нева-
да-Семей» қозғалысының құрылуына 
арналған. 

Айдана ЖҰМАДИНОВА,
«Сыр бойы»Sb

ҚОРЖЫН 
ҚОЛАМЕН ҚАЙТТЫ

Күні кешегі Токио Олимпиадасы да тарих қойнауына 
көшті. Көңіл құрғыр алаң күйде қалды. Қазақстан қоржынына 
түскені – сегіз бірдей қола медаль. БАҚ атаулының талқысын 
қыздырып тұрған бұл тақырып шын мәнінде көп олқылықтың 
ойсыраған орнын көрсетіп-ақ берді. Әсіресе, әлеуметтік желінің 
айдарынан жел есіп, оңды-солды пікірлер пәрмендеп тұр. 
Қалай дегенде де Токиодан алған олжамыз Қазақстан үшін 
қанағаттанғысыз.

Экономика егер талдауға құрылып, белгілі бір ой қорытуға 
негіз қалайтын болса, алдыңыздан қызғылықты деректер шығар 
еді. Біз осы оймен Қазақстанның тәуелсіздік жылдарында тұрғын 
үй нарығында қалыптасқан жағдайды сана сүзгісінен өткізіп, 
Қызылорда қаласының мысалынан бағаның қалыптасуына, 
яғни халықтың сатып алу деңгейінің өзгеруіне біршама талдау 
жасап көрген едік. 

1994 жылы кеңестік тұрғын үй қоры жекешелендіріліп, мемлекет 
мүлкінен арылды. Сол уақытта мемлекет өз меншігіндегі орасан зор тұрғын 
үй қорын сақтап қалуға, жөндеуге, басқалай қарекет істеуге қабілетсіз еді. 
Бұл орайда жекешелендіру саясаты туындады. Тұрғындар меншік иесі 
ретінде үйлерін сатуға немесе сатып алуға ерікті болды. 

ТҰРҒЫН ҮЙ НАРҚЫ – 
ТҰРМЫСЫМЫЗДЫҢ АЙҒАҒЫ

ҚОҚЫС ТАСТАУҒА ДА 
ТӘРТІП КЕРЕК

Біздің қалада «менің үйімнен 
мүлде қоқыс шықпайды» дейтін тұр-
ғын дар да бар екен. Ойланып қарасаң, 
қисын сыз уәж. Тірлік бар жерде қоқыс 
та бар. Сондықтан бұл контейнер 
сатып алмаудың, тиісті мекемемен 
келісімшартқа отырмаудың, ақы төле-
меудің амалы екенін аңғарасың. Сонда 
олар үйден шыққан тұрмыстық, азық-
түлік қалдықтарын қайда тастайды?

Байқаған боларсыз, қаланың шеткі 
аудандарында экскаватор қазып кет-
кен ойық, жарық бағанасының түбі 

қоқысқа толып, тіпті талдардың 
бұтақтарында целлофан толы тамақ 
қалдықтары ілініп тұрады. Бұл – әлгі 
«менің үйімнен лас зат шықпайды» 
дейтіндердің әрекеті. Түнде, таң 
ата келіп, көпқабатты үйлердің 
контейнеріне құрылыс заттарын, 
сынған жиһаз, малдың қиын тастап 
кететіндер де бар. Мәдениетіміздің 
деңгейі осы, жалпы мұндай контейнер-
ге қоқыстың барлық түрін сала беруге 
бола ма? «Қызылорда тазалығы» ЖШС 
директоры Талғат Құлмағанбетовке 
жолыққанымызда оның да өз тәртібі 
бар екенін айтты. 

Тазалыққа келгенде тағылықтан озбаймыз. Неге?
Таза қалада тұруды бәрі жақсы көреді. Бірақ біздің ниет бөлек те, 

әрекет басқа. Көшеде конфет пен целлофанды білдіртпей ұшырып 
жіберіп, бөтелкені байқатпай лақтыра саламыз. 

Өз ауласына контейнер орнатпай, көпқабатты үйлер арасындағы 
контейнерге түн ортасында келіп қоқыс тастайтындар да бар. 
Мұндайды көрсек ескертуге болар еді, бірақ бізге бәрібір секілді. 
«Жинап алатындар бар» деген самарқаулық па, әлде өзгенің ісіне 
араласпайтын тым «мәдениеттіміз» бе? Сөйте тұра үйілген қоқысқа 
қарап, «Тазалықшылар неге алмайды?», «Әкімдік не қарап отыр?» 
дейтіндер аз емес.

Мемлекет басшысының Жар лығымен 
өткен жылы қазақтың Бас ақыны Абай 
Құнанбайұлының 175 жылдық мерейтойы 
кеңінен аталып өтті. Бұл орайда елді қуантқан 
ерекше маңызды шешім – Қазақстан 
Республикасы Үкіметінің Қаулысымен 
10 тамыз Абай күні болып мемлекеттік 
мерекелер санатына енді. Әлемге мәшһүр 
ақын тойы Біріккен Ұлттардың Білім, 
ғылым және мәдениет мәселелері жөніндегі 
ұйымы (ЮНЕСКО) және Халықаралық 
түркі мәдениеті ұйымы (ТҮРКСОЙ) аясында 
мерекеленді. 

Ұлтымыздың ұлы ойшылы, ғұлама ақын, ағартушы 
Абай (Ибраһим) Құнанбайұлы 1845 жылдың 23 тамы-
зында (ескі жыл санау бойынша 10 тамыз) Шығыс 
Қазақстан облысы, қазіргі Абай ауданы, Шыңғыс 
тауының бөктерінде өмірге келген. Әкесі Құнанбай 
Өскенбайұлы – өз заманындағы атақ-даңқы алысқа 
кеткен адамдардың бірі. Тумысынан зерек бала 
Құнанбайдай  әкенің талабын танып, тәрбиесін алды. 
Зередей әулетті аузына қаратқан әженің, Ұлжандай 
ақылды да парасатты ананың жан жылуына бөленіп 
өсті. Әуелгі кезде отбасы, ағайын арасы, одан әрі 
әулет, руластар, болыстық арасындағы кейбір кереғар 
әрекеттер албырт жас Абайдың көңілін алаңдататын. 
Бірте-бірте ол қоғамдағы күрделі қайшылықтардың 
себеп-салдарын талдап, таразылауға тырысатын бол-
ды. Осылайша ол өз ортасын замана ағымынан қалыс 

қалмай, ғылым-білімді игеруге, өмірдің ақиқатын 
танып, адами қасиеттерді ұлықтауға ұмтылды. Со-
дан болар, ақынның ғибратты ғұмыр-баяны мен 
шығармашылығын тереңірек тану арқылы сол 
дәуірдің саяси-әлеуметтік сипатын аңдағандай бола-
сыз. Әсіресе, сол бір қайшылыққа толы кезеңнің жүгін 
көтеріп тұрған ақын шығармаларының дәл бүгінгі 
күні де өзекті болып тұрғаны таңғалдырады әрі ойлан-
дырады... 

Өмірдің алғы шарттары мен адами құндылықтар 
хақында жазған өлеңдері, поэмалары, қара сөздері, 
аудармалары сынды кемел ойдан туған  көркем 
дүниелері көңілдің шарқ ұрып іздеген қалауын тап 
басады. Ақын шығармаларының басты ерекшелігі – 
өлеңдерінің өнбойы ұлттық тәрбиеге тұнып тұр. Со-
дан болар, үлкен-кіші демей, әрбір оқырманның ішкі 
жан дүниесімен үйлесе кетеді. Айталық:

Ғылым таппай мақтанба, 
Орын таппай баптанба,
Құмарланып шаттанба,
Ойнап босқа күлуге.
Бес нәрседен қашық бол,
Бес нәрсеге асық бол,
Адам болам десеңіз, – деп басталатын туындысын-

да ақын адам баласын адастыратын «бес дұшпанды» 
атап көрсетіп, оған қарсы тұратын бес бірдей «ада-
ми асыл қасиетті» айқындап берген. Ойлап қарасақ, 
ақын өмір сүрген дәуірден бері бір ғасыр өтсе де, бұл 
тақырып өте өзекті. Бүгінгі уақытпен үндесіп тұр. 
Өмір жолындағы ұлы мұрат дегеніміз осы шығар, 
бәлкім...

АБАЙ МҰРАСЫ – АДАМЗАТТЫҢ РУХАНИ АЗЫҒЫ
«...Абайдың шығармаларына зер салсақ, оның үнемі елдің алға жылжуына, 

өсіп-өркендеуіне шын ниетімен тілеулес болғанын, осы идеяны барынша 
дәріптегенін байқаймыз. Ал, ілгерілеудің негізі білім мен ғылымда екенін 
анық білеміз. Абай қазақтың дамылсыз оқып-үйренгенін бар жан-тәнімен 
қалады. «Ғылым таппай мақтанба» деп, білімді игермейінше, биіктердің бағына 
қоймайтынын айтты. Ол «Біз ғылымды сатып мал іздемек емеспіз», – деп 
тұжырымдап, керісінше, ел дәулетті болуы үшін ғылымды игеру керектігіне назар 
аударды. Ұлы Абайдың «Пайда ойлама, ар ойла, Талап қыл артық білуге» деген өнегелі 
өсиетін де осы тұрғыдан ұғынуымыз қажет.»

Қазақстан Республикасының Президенті Қасым-Жомарт Тоқаевтың 
«Абай және ХХІ ғасырдағы Қазақстан» атты мақа ласынан.

Аймақ2

ӨҢІР ӨНІМІ

ЖЕДЕЛ СҰХБАТ

Сара АДАЙБАЕВА,
«Сыр бойы»Sb

Мына цифрға зер салайық. 1993 
жылы қараша айында Қазақстанның 
төл  валютасы – теңге айналымға енді. 
Қызылордадағы екі бөлмелі пәтерді 
сол жылдары 18 мың теңгеге сатып 
алуға болатын еді. Қызығы сол, пәтер 
жекешелендірілгенімен, ол уақытта 
халықтың қолында қаржы өте тапшы 
болатын. Нарықтың бағасын сұраныс 
пен ұсыныс реттейді дегендей, тұрғын 
үйлердің сатылуы да қиямет-қайымға 
айналғанын білеміз. Егер 1994-1995 
жылдары орташа жалақы 2-4,5 мың 
теңге аралығында болса, әлгі пәтерді 
5-6 жалақыға сатып алуға болатын. 

Өтпелі кезең ұзаққа созыл-
ды.  Қазақстан нарығындағы тұрғын 
үйлерге қатысты өзгерісті көп күтуге 
тура келгенін атап өткім келеді. Бір 
әріптесімнің айтуынша, ол 2001-2002 
жылдары екінші нарықтағы үйлерден 
3 бөлмелі пәтерді 300 мың теңгеге са-
тып алыпты. Сол дәуірде де халықтың 
қолында ақша тапшы. Егер 2001 жылы 
Қазақстанда орташа жалақы 20 мың 
теңге болса, жаңағы пәтердің құнын 15 
айда, яғни 1,3 жыл ішінде өтеуге бола-
тын еді. 

Қызық енді басталды. 2003-2006 
жылдары тұрғын үй нарығында күрт 

өзгеріс пайда болып, пәтерлердің құны 
ә дегеннен 7-10 есе өсті. Пәтер негізінен 
доллармен саудаланды. Нарықтағы  
осы өзгерісті қалай түсіндіруге болады? 
Осы жылдары әлемде мұнай бағасы 
күрт көтерілді. Мемлекет тоқырау жыл-
дарынан ес жиып, жаңа жұмыс орында-
ры ашыла бастады. Халықтың сатып 
алу деңгейі көтерілді. Сайып келген-
де, аталған өзгеріс тұрғын үй нарығы 
бағасының көтерілуіне ықпал жасады. 
Осы дәуірде жолы болып, оңтайлы 
шешім қабылдағандар біршама 
ұтқанын атап өткіміз келеді. Себебі, 
экономикада сол уақытта инфляциялық 
үдерістің қарқыны біршама жоғары 
болып, банктен ұзақ мерзімге несие 
алғандар пайдалы жолды таңдады.

Нарық бір орында тұрмайды. 
Капиталистік әлемнің өмір тәжірибесі 
айқындағандай, тоқыраудан кейін 
өрлеу басталады. Қазақстанның 
несібесіне мұнай бағасы ұдайы 
көтерілді. 2010 жылы тағы бір 
әріптесімнің «Шұғыла» ауданы-
нан жайлы 3 бөлмелі пәтерді 28 мың 
долларға сатып алғанын білемін. Сол 
жылдары теңгені долларға шаққанда 
Қазақстандағы орташа жалақы 500 
АҚШ долларын құрайды. Нарықтың 
өлшемі ырқыңа көнбегенмен, біздің 
дөрекілеу есебіміз бойынша пәтердің 

құнынан сол әріптесіміз 5-6 жыл ішінде 
құтылады екен. Жалақысы тұрақты, 
табысы берекелі болса, әрине. Егер 
банк арқылы несие рәсімдесе, өтеу 
мерзімі ұзақ жылға созылады. Деген-
мен, 2000 жылдардың орта шеніндегі 
Қазақстанның тұтыну және тұрғын 
үй нарығында жағдайды сараптай-
тын болсақ, шүкіршілік деуге бола-
ды. Халық осы жылдары несиеге үй 
сатып алуға жаппай ұмтылыс  жаса-
ды. Аталған жылдары мемлекет жаңа 
тұрғын үй салуға жаппай көшті. Соның 
өзінде сұраныстан ұсыныстың деңгейі 
төмен болды. Бірақ мемлекет бағаны 
реттеу, осының негізінде оңтайлы 
жағдай қалыптастыру бойынша 
ұтымды саясат жүргізе білді. Сол жыл-
дары үй сатып алғандардың көпшілігі 
қазір қарыздарынан құтылды. 

Қазіргі жағдайға келсек, сұраныс 
пен ұсыныс арасындағы ахуал теңескен 
сыңайлы. Қызылорданың төңірегінде 
салынып жатқан үйлердің қарасы көп. 
Кезекке тұрып, құжатыңды тексеру 
үрдісі де келмеске кеткен тәрізді. Бірлі-
жарым мемлекет қамқорлығындағы 
адамдар болмаса, қалғандары пәтерді 
нарық бағасымен сатып алады. 2021 
жылғы нарыққа көз салсақ, жаңадан 
салынған 2 бөлмелі пәтерді 13-15 млн 
теңгеге сатып алуға болады. Ескерте 

кетейік, қолыңызда нақты ақша бол-
са, әрине. Бірақ негізгі тұтынушылар 
үйлерді мемлекеттің ипотекалық 
бағдарламасы бойынша 15-20 жылға са-
тып алады. Енді тұрғын үй нарығының 
соңғы 25 жыл көлемінде қалай өскенін, 
оның халықтың сатып алу қабілетіне 
қаншалықты әсер еткенін бағамдай бе-
руге болады.

Қазір Қазақстанда тұрғын үй 
құрылысы қарқын алуда. Бірақ соңғы 
кезеңде тұрғын үй материал дары-
ның құны күрт өсіп, бұл өз кезегінде 
нарықтағы бағасын ушық тырып 
жіберді. Сарапшылар оны алып сатар-
лықтың ықпалы деп түсіндіреді. Бұл, 
әлбетте, жақсылықтың нышаны емес.

Халықтың жаңа үйлерді сатып 
алу мен қарызын өтеу арасындағы 
қиындық жылдар үлесіне созылатынын 
жасыруға болмайды. Кейбір отбасы-
лар, шындығы сол, тұрғын үй қарызын 
өтеуге бүкіл саналы өмірін жұмсауы 
әбден мүмкін. Бірақ, тұрғын үй нарығы 
бүкіл әлемде осындай жолмен дами-
ды. Нарық күрделі, оның жолы шым-
шытырық, мемлекет бүкіл халықтың 
сұранысын өз есебінен өтей алмайды. 
Өкінішке орай, бұл күннің шынайы 
болмысы екенін атап өткім келеді.

Бұл енді уақыттың шынайы болмы-
сы. 

– Екпе туралы елдің пікірі әртүрлі. 
Желідегі түрлі ақпараттар әсерінен 
тұрғындарда екпеге деген әлі де сенбеушілік 
бар секілді...

– Вакциналау – заманауи медицинаның 
ең үлкен жетістігі. Осы кезге дейін екпе 
миллиондаған адамды ауру мен мүгедектіктен 
сақтап қалды. Мәселен, вакциналау арқасында 
әлемде шешек ауруы жойылды. «Полио-
миелит» деп аталатын дерт қазір жойылу са-
тысында тұр, қызылша сияқты аурулардың 
саны азайды. Дүниежүзінде инфекциялық 
аурумен ауыратындардың саны бірнеше про-
центке қысқарды. Сондықтан вакцинаның 
қауіпті инфекциялық аурулардың алдын алу-
да әсері өте зор. Әсіресе, бүгінгідей жаһан 
жұртын алаңдатқан коронавирус инфекция-
сы бойынша эпидемиологиялық ахуалды 
тұрақтандырудың бірден-бір тиімді тәсілі – 
вакциналау.

Сарапшылар мәлімдегендей, екпе 
салдырған адам мутацияланған вирус-
ты жұқтырса да, вакцинаның қорғаныс 
әсері болады. Вакциналау қарқыны төмен 
болған сайын коронавирус инфекциясының 
мутацияланған жаңа штамдарының туындау 
қаупі арта түседі. Сондықтан кезек күттірмей, 
иммундаудың толық курсынан өтуге кеңес 
береміз.

– Халық арасында екпе алса да, пнев-
мониямен науқастанып, вирус жұқтырып 
алғандар бар.  Мұның себебі неде?

– Иә, КВИ-ға қарсы егілгендердің ара-
сында вирус жұқтырғандар бар, дегенмен 
олардың үлесі 0,1 процентті ғана құрайды. 
Екпе қабылдаған тұрғындарда иммунитет 
қалыптасқанға дейінгі мерзімде инфекция 
жұқтыру  жағдайлары болған. Иммуни-
тет біртіндеп қалыптасады, ал вакцинаның 
бірінші және екінші дозасы арасындағы 
кезеңде организм әлсіз болады. Вакцинаның 
бірінші компонентін алғаннан кейін адамдар-
мен байланысты азайтып, барлық санитарлық 
ережелерді сақтау қажет. Егер адам 
санитарлық шараларды сақтамаса, COVID-
19-бен ауруы әбден мүмкін. Ең алдымен 
әлеуметтік ара қашықтық шараларын және 
маска режимін сақтау қажет. Халық арасында 
вакциналау жүргізілуде, дегенмен, эпидахуал 
әлі де тұрақтанған жоқ, оған бірнеше себеп 
бар. Алдымен, вирустың мутацияланған жаңа 
штамдары пайда болуда, екінші – әлемдік 
күрделі эпиджағдай, халық миграциясы, 
үшінші – тұрғындар тарапынан карантиндік 
шаралардың орындалмауы. Айталық, корона-
вирус инфекциясын жұқтырған адамдардың 
және олармен тығыз қарым-қатынаста 
болған тұлғалардың 14 күндік оқшаулану 
режимін бұзып, қоғамдық орындарға баруы 
«Ashyq» бағдарламасы арқылы анықталуда. 
Бүгінгі күні COVID-19 жұқтырған 23 
тұлғаға оқшаулану тәртібін бұзғандығы үшін 
әкімшілік айыппұл салынды. Төртіншіден, 
халық көп жиналатын той-жиындар әлі де 
ұйымдастырылуда, бесіншіден екпе алудың 
іс жүзінде орындалмай, жалған вакцина 

пас порттарын жасату, жалған ПТР тестілеу 
нәтижелерін жасату фактілері жағдайды 
ушықтыруда. Бұл жағдайлар халықтың ек-
пеге деген сенімсіздігіне, қарсы пікірлер 
туындауына себеп болуда. Қазір ақпараттар 
әлеуметтік желіде тез тарайды, халық бейрес-
ми ақпараттарға көбірек назар аударады. Осы 
келеңсіздіктер эпидахуалдың күрделенуіне 
өз кесірін тигізуде. 

– Аймақта екпенің қандай түрлері 
егілуде, тұрғындар таңдау жасай ала ма?

– Облыста КВИ-ға қарсы вакцинаның 
«ГамКовидВак», «QazVac» түрлері бар, 
құзырлы органдар тарапынан вакцинаның 
басқа түрлерін алуға келіссөздер жүргізілуде. 
Сондықтан шешім алдағы уақытта 
белгілі болады, тұрғындар қосымша 
ақпараттандырылады. Қазір облыстың 
барлық өңірлерінде вакцинаның 1 және 2 
кезеңіне екпе қоры жеткілікті.

– Облыста тұрғындардың екпе алу 
көрсеткіші туралы не айтасыз?

– «Вакцинация» ақпараттық жүйесі 
мәліметтеріне сәйкес бүгінгі күні облыс-
та коронавирус инфекциясына қарсы 
вакцинаның 1-компонентімен екпе алғандар 
саны – 232493. Ал вакцинаның толық кур-
сынан өткен тұрғындар саны – 172974. 
Қазіргі уақытта тұрғындар арасында егілу 
белсенділігі жоғары. Бұл тұрғындардың 
эпидахуал күрделенуіне байланыс-
ты денсаулығына алаңдаушылығы және 
жауапкершілігі десек болады. Оған қоса, 
ҚР Денсаулық сақтау министрлігі Бас 
мемлекеттік санитариялық дәрігерінің Қаулы 
талаптары, биылғы 11 тамыздан бастап ме-
кеме қызметкерлері, жұмыскерлері вакци-
на салдырса немесе «теріс» нәтижелі ПТР 
қорытындысы бар болса ғана жұмыс орнына 
жіберіледі. Аталған инфекцияға қарсы екпе-
мен қамтылу көрсеткіші әлі де жеткіліксіз. 
Ұжымдық иммунитет тиісті контингенттің 
60-70 процентінен асқанда қалыптасады.

– Қазір вакцина алу бойынша қай елдер 
көш бастап тұр?

– «Bloomberg» сарапшыларының 
мәліметіне сәйкес бүгінгі күні коронавирус 
инфекциясына қарсы вакциналау бойынша 
көш бастап тұрған елдер – Біріккен Араб 
Әмірліктері, Чили, Бельгия, Израиль және 
Испания.

– Уақыт бөлгеніңізге рахмет!

Сұхбаттасқан
Айдана ЖҰМАДИНОВА,

«Сыр бойы»

– Көпқабатты үйлердің ауласындағы контейнер 
тек тұрмыстық қатты қалдықтар салуға арналған. 
Айталық, бұған азық-түлік қалдықтары жатады. 
Ал, жиһаз, істен шыққан теледидар, магнитафон, 
кір машина, үй жануарларының өлексесін, құрылыс 
қалдықтарын, талдың бұтақтарын тастауға бол-
майды. Мұндай заттар қалдық таситын көліктің 
ішкі жүйесін бұзады. Бұл көліктердің төбесі қоқыс 
ұшып, шашылмауы үшін жабық етіп жасалған, 
тек бір контейнер көлеміндей бөлігі ашық. Оның 
ішінде көп мөлшердегі қоқысты сыйдыру үшін 
нығыздап, жинап тұратын плита бар. Егер оған 
әлгіндей құрылыс қалдықтарын салсақ, реттеуші 
плитаның рельсіне зақым келеді. Оны ауыстыру 
үшін Ресейге тапсырыс береміз, оған 2 айдай уақыт 
керек. Негізі бір қоқыс таситін көлікке кәдімгі 3 жүк 
көлігіне тиейтін зат сияды. Ал, қазір тұрғындардың 
жауапсыздығынан, тәртіпке салғырт қарауынан 
2013 жылы алынған техниканың 70 проценті істен 
шықты.

Бүгінде қалада 824 көпқабатты үй бар. Соның 
барлығының қоқысын жинау үшін 25 көлік қажет. 
Ал бізде бары 9 көлік. Норматив бойынша, 1 қоқыс 
таситын көлік күніне 2 рет қана рейс жасау қажет. 
Ал, техника тапшылығынан таңғы 4-те жұмысын 
бастаған көліктер кешкі 22.00-ге дейін 3-4 рет 
полигонға қатынайды.

Тұрғындар тек тұрмыстық қатты қалдықтар 
үшін ақы төлейді. Ал, әлгіндей заттарды 
шығаратын болса, шашылмайтындай етіп қаптап, 
ауласына шығарып, пәтер иелерінің кооперативіне 
немесе тазалық мекемесіне хабарласу керек. Сон-
да біз оларға төбесі ашық, арнайы көлік жібереміз. 
Бірақ оның ақысы бөлек төленеді. Көпқабатты 
үйлердің контейнеріне мұндай қалдықтарды 
тастайтындардың көбі жер үйде тұратындар. Мұны 

ұрлыққа да жатқызуға болады. Көршіңнің есебінен 
білдіртпей, электр жарығын пайдалансаң, ұрлық 
болып есептеледі ғой. Бұл да сол секілді. Ешкімге 
көрсетпей келіп, көршілерінің контейнеріне қоқыс 
тастайтындардың әдепсіздігі туралы бұдан артық 
не айтуға болады? – деді ол.

Облыстық мәслихаттың шешіміне сәйкес, жеке 
сектордағы үйде тұрмыстық қатты қалдықтарды 
шығаруға арналған контейнер болуы керек. Кон-
тейнер сол үйдің меншігі болып есептеледі әрі 
ол ұзақ жылға жарайды. Ал, контейнер орнат-
пай тұрып, тазалыққа келгенде жұмысты сонша 
қиындатып, қоқысты көшеге тастап, оны мекеме 
жинамады деп әлеуметтік желіге салып, әбігерге 
түсудің не қажеті бар?

АЙЫППҰЛ – 14 585 ТЕҢГЕ

Шілде айы да аяқталды. Бір айлық коммуналдық 
шығынды өтеу үшін қолыңызда 7 мың теңге бар 
делік. Әуелі ажыратып кетер деп, жарықтың 
ақшасын төлейсіз. Одан кейін газ бен судың төлемі 
бар. Интернетке де ақша салуды ұмытпайсыз. Ал, 
қаражат ауыспаса, қоқыс үшін төлеуді кейінге қоя 
саласыз. Мұндай жағдай сізде де болды ма, негізі 
тұрғындардың көбі сөйтеді. Өйткені, көпшілік 
үшін қоқыс мәселесі – ең соңғы орында. «Бізді 
қынжылтатыны да тұрғындардың осы көзқарасы» 
дейді тазалық мекемесінің басшысы.

– Кейбір жастар тазалықшыны көре тұра 
бөтелкесін лақтырып кете береді. Ал оны біздің 
қызметкерлер бүгіліп алуы керек. Ол да анам мен 
әпкем, әкемдей адам деген түсінік жоқ оларда.  
«Осы үшін жалақы алып отырсың, міндеттісің» 
деген ғана ой бар. Бірақ мұндайларды «мекемеге 
бюджет бөлген қаражат жеткілікті ме, техникалық 
мүмкіндік жете ме, халық ақысын төлеп отыр 

ма?» деген сұрақ ойлантпайды. Неге халық үшін 
тазалық мекемесі, тазалықшы қызметкер ең соңғы 

орында болуы керек? Ал мәдениетіміздің деңгейі 
әлгіндей. Әйтеуір, жерден бірдеңе шығып тұрса 
болғаны. Ол жарық бағанасы ма, тал ма, бәрібір. 
Түбіне қоқыс жинай береміз. Баршаға ортақ көше, 
баршаға ортақ қоғамдық орын ғой. Мұны көрген 
адамдар да тұрғынның сол әрекеті дұрыс, қалыпты 
дүние секілді ескертпей өте береді.

Өткенде күннің ыстығы 46-48 градусқа 
көтерілгенде көп адам жұмыс кабинетінен, үйінен 
шықпай сақтанды. Ал біздің қызметкерлер аптапқа 
қарамай, көше сыпырып, қоқыс жинады. Тазалық 
мекемесіндегі әрбір қызметкерге осы үшін 
құрметпен қараймын. Олар салқын кабинет, жайлы 
үйде отырып әлеуметтік желіде «Мына жер шашы-
лып жатыр, тазалықшылар неге келмейді?» деп, 
сөз таластырып отыратындардан әлдеқайда мықты. 

Жақында Құрбан айт мерекесі өтті. Көп адам 
құрбандық шалып, сауап алуға ұмтылды. Бірақ 
құрбандық шалғандардың кейбірінің әрекеті 
көңілге қонбайды. Қазақ бұрын малдың тек тұяғы 
мен терісін тастаған. Ал, қазір оған қоса басы 
мен өкпе-бауырын, ішек-қарнын қалдырып, кон-
тейнерге тастап кететіндер бар. Күн шыжыған 
уақытта ол иістеніп, контейнерді тазалаған 
көптеген қызметкеріміздің денсаулығы нашарла-
ды. Біржақты ғана ойланудың салдары бұл. Негізі 
мұндай қалдықтарды арнайы станцияға өткізуі ке-
рек, сонда ешкімге де зияны тимес еді, – деді ол.

Мекеме басшысының сөзінен бізде қоқыс 
тастауға ұқыппен, қызметкерге құрметпен қарау 
мәдениеті жетпейтінін түсіндік. Өйткені, «Бұл жер-
ге қоқыс қалдырмаңыз» деген тазалықшының сөзін 
елең қылмайтындар көп. Бірақ олар айыппұл сала 
алмайды. Сондықтан жай сөзге түсінбейтіндер, 
айыппұлдан аяқ тартатын болар деген ой келеді 
осындайда.

ҚР Әкімшілік құқықбұзушылық тура-

лы заңының 434-бабы 1.2 тармағына сәйкес 
белгіленбеген орынға, яғни көше бойына 
тұрмыстық қатты қалдық тастайтын болсаңыз, 
5 МРП, яғни 14585 теңге айыппұл салынады. Ал 
белгіленбеген орынға тұрмыстық қатты қалдыққа 
жатпайтын қоқыс тастайтын болсаңыз, 30 МРП, 
яғни 87 510 теңге айыппұл салынады. 

САНИТАРЛЫҚ ПОЛИЦИЯ БОЛСА...

Егер қалада осындай құқық қорғау 
қызметкерлері болса, бірнеше айдың ішінде 
толық таза қалаға айналар едік. Өйткені, бақылау 
да, тәртіп те күшейеді. Ал, қазір кез келген жер-
ге қоқыс тастайтындарға айыппұл салу учаскелік 
полицияның құзырында. Талғат Бекмырзаұлы 
тазалықшылар  мұндай тұрғынды байқап, учаскелік 
полицияға хабарлағанның өзінде кейде келсе, кей-
де уақыты жоқтығын, маңызды жұмыстармен 
жүргенін айтады екен. 

Ал, санитарлық полиция тек тазалық 
мәселесімен айналысар еді. Әйтпесе, 20-30 үй 
болып, бір жерге айлап қоқыс тастап, ол үйіліп, 
шашылғанда видеоға түсіріп, «Тазалық мекемесі 
неге қарамайды?» дейтін масылдық көзқарасты 
жою мүмкін емес.

Шындығында, қоқыс үшін төлейтін ақы да 
қымбат емес. Көпқабатты үйде тұратын 1 адам 
үшін айына 232 теңге болса, жеке секторда тұратын 
1 адам үшін 321 теңге. Есептеп қарасақ, жер үйі 
бар бір отбасында 7 адам бар десек, айына төлейтін 
ақы 2247 теңге. Қала тазалығын сақтап, балалар ой-
найтын аумақтың таза болуы үшін, өзіңіздің және 
отбасы мүшелерінің денсаулығы үшін айына осын-
ша ақшаны бөлуге болады ғой.

Тазалыққа қаржысын қимай, бірақ таза қалада 
тұруды қалайтындар осыны ескерсе, қанеки.

Тазалыққа келгенде тағылықтан озбаймыз. Неге?

Вакциналау –
заманауи 
медицинаның 
жетістігі

Күн өткен сайын коронавирус 
инфекциясын жұқтырғандар көбейіп, 
эпидахуал нашарлай түсуде. «Бұл 
жағдайға қандай факторлар әсер етті, 
екпе алғандардың науқастануының 
себебі неде?» деген сұрақтар 
төңірегінде облыстық  санитариялық-
эпидемиологиялық бақылау 
департаментінің бөлім басшысы 
Жанар Жетілгеновамен сұхбаттастық.

ТҰРҒЫН ҮЙ НАРҚЫ – 
ТҰРМЫСЫМЫЗДЫҢ АЙҒАҒЫ

Солардың бірі, қала тұрғыны – Нұржан 
Қыстаубаев. Ол 2019 жылы  заманауи 
талаптарға сай жиһаз цехын іске қосты. 
Бүгінде қолынан шыққан бұйымдарын са-
уда орындарынан бөлек, алыс-жақын ше-
телдерге де сатылымға шығаруда. 

Кәсіп бастау оңай емес. Ол 
көп еңбектенді, ізденді. Өзі секілді 
кәсіпкерлермен тәжірибе алмасты. Сырт 
елдердің де жиһаз өндіру ісін зерт-
теп, саланы дамытудың сан түрлі жо-
лын қарастырды. Тынымсыз еңбегінің 
арқасында мемлекет қарастырған 
жеңілдіктерді де тиімді пайдалана білді. 

Кәсіпкер мемлекеттік бағдарламаның 
игілігін көрді. «Нәтижелі жұмыспен 
қамту жаппай кәсіпкерлікті дамытудың 
2017-2021 жылдарға арналған «Еңбек» 
мемлекеттік бағдарламасы аясында 
кәсібін дамытып,  жеңілдетілген несие-
ге қол жеткізді. Қаражатқа заман тала-

бына сай құрал-жабдықтарын түгендеп, 
жұмыс істеу мүмкіндігін арттырды. 
Цех түрлі формадағы ағаш өнімдерін 
дайындауға арналған құралдармен 
толықты. Қазіргі таңда мұнда тапсы-
рыс берушінің талғамына сай жиһаздың 
барлық түрі жасалады.   Сонымен қатар 
баспалдақ түрлері де дайындалады. Кәсіп 
иесі  6 адамды тұрақты  жұмыспен қамтып 
отыр. Жұмысшылар үшін барлық жағдай 
жасалған. 

Оның айтуынша, нарықта кімнің 
өнімі бәсекеге қабілетті, бағасы мен са-
пасы тұтынушының көңілінен шықса, сол 
өтімді.  Сондай-ақ, ең басты мәселелердің 
бірі – жиһаз жасайтын мамандар аз. 
Жігіттердің дені бұрын өзге жиһаз цех-
тарында істегендер немесе өз бетінше 
үйренгендер. Ол енді тәжірибесі бар 
шеберлердің қасына ынтасы бар жастар-
ды қоспақ. 

«Ashyq» жүйесі бойынша «қызыл» 
статустағы адамдар тізімі

Облыста «Ashyq» жүйесі 2021 жылдың 26 сәуірінен бастап енгізілді. 
Бүгінде санитариялық-эпидемиологиялық бақылау қызметімен 
«Ashyq» жүйесі арқылы анықталған «қызыл» мәртебесі бар бірқатар 
тұлғаларға оқшаулану режимін бұзғандығы үшін әкімшілік айыппұл 
салынды. Олар қоғамдық тамақтану орындарына, халыққа қызмет 
көрсету орталығына, Қорқыт ата атындағы әуежай мен теміржол вок-
залына кіру кезінде анықталған. 

Қызылорда облысының санитариялық-эпидемиологиялық бақылау 
департаменті «Ashyq» жүйесі арқылы анықталған «қызыл» мәртебесі 
бар азаматтар тізімін жариялады:

1. Есболғанов Адылхан Утемисович, Қызылорда қаласы.
2. Исмаилова Динара Муратовна, Қызылорда қаласы
3. Аякөзов Нұрғазы Мұратбекұлы, Қызылорда қаласы
4. Мүсірәлі Мұхамедәлі Асанұлы,  Қызылорда қаласы
5. Шалғынбай Серік Жетібайұлы, Қызылорда қаласы
6. Қыдырбай Арайлым Дастанқызы,  Қызылорда қаласы
7. Исаева Гүлхан Бақытқызы, Қызылорда қаласы  
8. Мылтықбай Рустам Дүйсенбекұлы,  Қызылорда қаласы,  
9. Ахметова Кулсин Байкенжаевна,  Қызылорда қаласы
10. Жұмағазы Абылайхан, Қызылорда қаласы
11. Есенәлі Ақтілек Есенәліұлы, Қызылорда қаласы
12. Байниязов Жандос Сойыркасович,  Қызылорда қаласы,  
13. Байжанова Кенжегуль,  Қызылорда қаласы,
14. Абилсейтов Нурбек Сейлханович,  Қызылорда қаласы
15. Ермағамбетова Гүлжайна Қабылтайқызы,  Қызылорда қаласы
16. Аубакирова Азима, Қызылорда қаласы  
17. Жеңсікбай Ақжарқын Сабырқызы, Қызылорда қаласы
18. Мылтықбаева Бибифатима Куанышбаевна,  Қызылорда қаласы
19. Айымбетова  Гулзира, Қазалы ауданы 
20. Абдалиева Таншолпан Темирхановна, Жалағаш ауданы.

Сұраныс сергектік 
тудырады

Ертеректе жиһаздың 70 проценті сырттан келетін. Отандық өнімнің 
үлесі 30 процентті құрайтын. Уақыт өте бұл цифр өзгерді. Отандық 
кәсіпкерлер жиһаз өндірісін қолға алып, табысқа жете бастады.

«Болашақ» уни-
верситеті «Филоло-
гия, журналистика» 
кафедрасының про-
фессоры, филоло-
гия ғылымдарының 
докторы, Қазақстан 
Жазушылар және 
Журналистер одағы-
ның  мүшесі Тоқбо-
лат Еңсегенұлы фә-
ниден озды. 

Тоқболат Еңсе-
генұлы  Қызылорда облысы, 
Қазалы ауданы, «Өркендеу» 
ауылында 1939 жылдың 10 
желтоқсанында дүниеге кел-
ген. 1957 жылы мектепті 
бітіріп, комсомолдық жол-
дамамен Қазалы құрылыс 
учаскесінде экскаватор маши-
нисінің көмекшісі болып жұ-
мыс істеді. 1964-1968 жылда-
ры С.М.Киров атындағы Қазақ 
мемлекеттік университетінде 
білім алған. 1971-1973 жыл-
дары Алматы жоғары партия 
мектебін тәмамдаған. 1983 
жылы филология ғылымдары-
ның кандидаты, 2008 жылы 
филология ғылымдарының 
докторы, 2009 жылдан әде-
биеттану мамандығы бойын-
ша профессор. Журналист, 
әдебиет танушы, түркітанушы.

Тоқболат Еңсегенұлының 

40-тан астам ең-
бегі бар: 17 моно-
графия, 1 оқулық, 
13 оқу-әдістемелік 
құралдан және 11 
көркем шығарма-
дан тұрады. Бұған 
қоса бірнеше 
ғылыми, көркем 
сын мақалалар, 
әңгімелер, сатира-
лық поэма өлең-
дері  және  эссе, 

өлеңдер топтамалары мен бір-
неше әндері  жарық көрді. Қа-
зақ әдебиеті мен журналисти-
касына орасан зор үлес қосқан 
ғалымның қазасы қалың қазақ 
жұртының қабырғасын қайыс-
тырып кетті. Қазақ ғылымы 
мен білімі орны толмас тұлға-
дан айырылды. 

Профессор Тоқболат Еңсе-
генұлының қазасына орай 
марқұмның отбасы және бар-
лық туған-туыс, жақындарына 
қайғырып көңіл қосын біл-
діреміз.

Қазақ әдебиетіне, жур-
налистикасы мен түркіта-
нуға ұшан-теңіз үлес қосқан 
 Тоқболат Еңсегенұлының жар-
қын бейнесі халқымыздың 
есінде мәңгі сақталады.

«Болашақ» 
университетінің ұжымы

Бақұл бол, абыз ақсақал

Қызылорда облысы бойынша ішкі мемлекеттік аудит департа-
ментінің ұжымы департамент қызметкері Тәңірбергенов Жасұлан 
Ғаниұлына інісі

Биғали Ғаниұлының
қайтыс болуына байланысты қайғысына ортақтасып, көңіл 
 айтады.

***
Облыстық кеңес беру диагностикалық орталығының ұжымы 

орталық дәрігері Құрманаева Патима Құрманайқызына інісі
Нәрікбай Құрманайұлының

қайтыс болуына байланысты қайғысына ортақтасып, көңіл 
 айтады.

ХАБАРЛАНДЫРУ

«Сырдария-1» КС» ЖШС құрылтайшыларының кезектен тыс 
жалпы жиналысын 2021 жылдың 14  тамыз күні сағат 11:00-де 
мына мекенжайда өткізетінін хабарлайды: Қызылорда қаласы, 
Қонаев көшесі, №33.  

Күн тәртібінде:
1. Серіктестіктің  қатысушысы «Бекзат» ЖК басшысы Нұр-

маханов  Бекзат  Қуанышбекұлының  қайтыс болуына байланыс-
ты Заң талабына сәйкес  серіктестіктің талап етуі  бойынша, 
серіктестіктің қатысушы қатарынан шығару туралы.

2. Серіктестіктің қатысушылары үлестерін сату, шығару 
және азайту, көбейту, жаңадан  қабылдау, несие лимитін бөлу, 
Жарғылық капиталын бекіту және серіктестіктің  28.06.2021 
жылы өткізілген Басқарма жиналысы қорытындысымен бекітіл-
ген мәселелерді жалпы жиналыста қайта бекітуді, осы өзгеріс-
терді серіктестіктің Жарғысына, Құрылтай шартына енгізу, 
Әділет басқармасына тіркеу  туралы.

3. Серіктестік Жарғысының «Қатысушылардың жалпы жина-
лысы»  туралы»  бөлігіне  өзгерістер мен толықтыруларды  енгі-
зу немесе серіктестік Жарғысын жаңа редакцияда бекіту туралы, 
Әділет басқармасына тіркеу  туралы.

4. «АНК» АҚ  арқылы несие рәсімдеу шарты мен ережелері-
не өзгерістер мен толықтыруларын бекіту. 

Сонымен қатар құрылтайшыларға күн тәртібіне қосатын 
ұсыныс-пікірлеріңіз бар болса жиналыс ашылғанға дейін 1 күн 
ішінде серіктестікке ұсынуларыңызды, жиналысқа міндетті түр-
де қатысуларыңызды сұраймыз.

«Сырдария-1» КС» ЖШС-ның  әкімшілігі. 
(БИН: 040 540 001 348)

Абай – адамзатқа 
тура жол нұсқаған, 
өмірді өлеңге айнал-
дырған ұлы тұлға. Қа-
зақы болмыс, қазақы 
құндылық, тазалық 
пен тереңдікті Абай 
болмысынан таба 
аласыз. Ол – кертарт-
па мінез, жалқаулық 
пен әділетсіздікті 
байқап, жөнге салуды 
ойлаған, адам бой-
ындағы жағымсыз 
қасиеттерді жоюға 
болатынын, оны иман-
мен тазалау керегін, 
жанның қасиетін 
ұғындырған ақын. 
Бүгінде данышпанның 
еңбектерін әлем халқы 
оқиды.

Хәкім өлеңдерін мектеп 
жасында түсіне қоймағаны-
мыз белгілі. Бірақ өмірде 
көре келе, қиындықтармен 
бетпе-бет келгенде Абай-
дың не айтқысы келгенін, 
болмысын түсіне баста-
дық. Жастық шақта да, 
орта жасыңда да, толысқан 
кезіңде де оның өлеңдері 
жолыңа шырағдандай жа-
рық түсіріп, бағыт беретіні 
рас. Ал, ақындардың көбі 
Абай өлеңдерін саралап, сол 
ойлардың жетегінде өмір 
сүреді. Режиссерлік маман-
дық та адам тануды, өмірге 
терең көзқараспен қарауды 
міндеттейді. Мұндайда тағы 
да Абай еңбегіне үңіліп, 
жағдайға Абайдың көзімен 
қарап, ой түюге тырыса-
сың. «Қалың елім, қазағым, 
қайран жұртым» спекта-
клін дайындау барысында 
оның болмысын көрермен-
ге, жастарға жаңа қырынан 
көрсетуге барымызды сал-
дық. Абай ішкі рухына 
сенді. Оған көмектесетін, 
қиындықтан алып шығатын 
да ішкі рухы – жас кезі. «Қа-
лың елім, қазағым, қайран 
жұртым» спектаклі Қытай, 
Ресейдің өнер ұжымдары 
қатысқан халықаралық бай-
қауда бас жүлдені иеленді.  
Қазылар алқасы қойылым-
ның драматургиясына жоға-
ры баға беріп, жаңашылдық 
бағытын ескерді. 

Қазір елімізде Абайға ар-
налған мәдени шаралар жиі 
ұйымдастырылып, абайтану 
байқау лары жиі өткізіліп 
тұрғанымен, көбі өз деңге-
йінде емес. Қатысушылар 
тек ойшылдың өлеңдерін 
жатқа айтумен шектеледі. 
Өлеңді талдап, мағынасы-
на үңіліп, қазіргі уақытпен 
салыстыра қарап, тереңіне 
бойламаймыз. Ал, Абай-
ға арналған фильмдер жа-
рыққа шығып жатқанымен, 
біз ұлықтаған Абайды көре 
алмай жүргеніміз рас.  Кей-
де режиссерлар өмірде бол-
маған оқиғаларды да бей-
нелеп, басқаша қырынан 
көрсетіп жататыны бар. 

Оңталап 
НҰРМАХАНОВ,

Қызылорда қалалық 
жастар театрының 

көркемдік жетекшісі

Жатқа емес, 
жан-тәнімен 
жырланса
игі

Кенет кесене қақпасының 
алдына қаз-қатар тізілген маши-
налар шоғыры, қаптаған адамды 
көзіміз шалды. Шамамен  20-ға  
тарта ірілі-уақты көлік тұр. Өң-
шең шет елдік көліктер жина-
лыпты. Отау құруға талпынған 
жастар мен  олардың шашбауын 
көтерушілер екені, баба аруағы-
на сиынып келгендері байқалып 
тұр. Өте орынды. Екі жас бақыт-
ты болсын! 

Бірақ жастар шоғырының  
келесі әрекетіне еріксіз қайран 
қалдым. Қақпаның ішіне екі 
қапталға  жарылып, сап түзеген 
жастар қол соғып екі жасқа қо-
шемет көрсетті. Ал екі жас бол-
са жеңіспен оралғандай топты 
жара кесене ішіне қарай аяңда-
ды... 

Мен бұл жерде жастарды, 
оларға қошемет жасағандар-
ды  кінәлаудан аулақпын. Алай-
да, кесенеге келген 20-ға тарта 
ірілі-уақты машинаның ішіндегі 
адамын есептеп көрсеңіз (мас-
ка кигендерді байқамадым) ін-
дет  ушыққан сәтте   карантин 
талабы бұзылғанын пайымдау 
қиынға соқпайды. 

Сол топ бірлесіп тағы бірне-
ше жерге, үйге баратынын біліп 
отырған шығарсыз. Көрген көзде 
жазық жоқ, екі жасқа тілектеспіз, 
алайда, қаншама адамның өмірін 
жалмап, қара шеңгелін қаңырата 
қадап тұрған індеттен қорғануды 
естен қалай шығара береміз?! 
Сақтансаң – сақтаймын деген 
емес пе?! Сіз қалай ойлайсыз?

Екіншіден, киелі мекенде 
әдеп сақтасақ игі еді...

Әдеп те, 
тәртіп те керек

Қалыптасқан дағдымен Жанқожа бабамыздың кесенесі-
не зираттап бардым. Кесене аумағындағы самалмен тер-
белген  жасыл желектер, айналадағы жарасым қым-қуыт 
тіршілікті бір сәтке ұмыттырып, жаныңды ерекше сезімге 
бөлейді. Баба аруағына құран бағыштап,  әулие рухымен 
іштей  тілдескендей күй кешіп, сыртқа беттедік. 

Иә, алғашында ауыл молда-
сынан қаріп таныған Абай, мұ-
сылманша оқумен шектелмей, 
өз бетінше Шығыс әдебиетін 
зерттеп,  араб, парсы тілдерін 
жетік меңгеріп алады. Шығыс 
классиктері Низами, Сағди, 
Қожа Хафиз, Науаи, Физули, 
Жәми шығармаларын оқып, 
танымын кеңейте түседі. Одан 
соң орыс әдебиетіне ой бөліп, 
батыс ғалымдарының еңбек-
терін зерттейді. Осынау әдеби 
көркем дүниелерді оқып, ой 
елегінен өткізген Абай, жалпы 
адамзат жаратылысына ортақ 
құндылықтарды айқындап, өз 
шығармаларына арқау етті. Бү-
гінде Абайдың өлеңдері мен 
қара сөздері ұлт әдебиетіндегі 
орны бөлек рухани қазынаға ай-
налып отыр.

Ұлт тарихындағы ұлы Абай-
дай тұлғаны танып-біліп, оның 
адамзат баласының ой-сана өл-
шемімен қарағанда әлдеқайда 
терең шығармашылығын тал-
май зерттеп, қазақ әдебиеті-
не ғана емес, әлемдік әдебиет 
әлеміне құнды еңбек қалдырған 
заңғар жазушы М.Әуезовтің 
орны әркез биік. «Абай жолы» 
роман-эпопеясында М.Әуезов 
ұлы ойшыл, ғұлама ақын Абай 
образын сомдай отырып, қазақ 
халқының ұлттық дәстүрін, мә-
дени-рухани құндылықтарын, 
табиғаты мен танымын тамаша 
бейнелеген. 

М.Әуезов алғашқыда екі 
кітаптан тұратын «Абай», 
онан кейін мұның жалғасы 
болып табылатын екі томдық 
«Абай жолы» романын жазды. 
Алғашқы екі кітаптан тұратын 
«Абай» романы үшін жазушыға 
1949 жылы КСРО мемлекеттік 
сыйлығы беріліп, төрт томдық 
«Абай жолы» роман-эпопеясы 
жарық көргеннен кейін, яғни 
1959 жылы Лениндік сый-
лықтың лауреаты атанды.  

Зерттеушілердің айтуынша, 
Абай 170-тен астам лирика, 30-
дай аударма өлең, 3 поэма, жал-
пы 200-дің үстінде өлең жазған. 

Сонымен қатар, 45 қара сөзі, бұ-
дан бөлек,  прозалық шығарма-
лары, мақалалары, 40-қа жуық 
әндері бар. Ал ақынның мерей-
тойы аясында шығармалары 
әлемнің 10 тіліне: ағылшын, 
араб, қытай, испан, итальян, 
неміс, орыс, түрік, француз 
және жапон тілдеріне аударыл-
ды. Әр тілдегі жинақтың та-
ралымы – 3 мың данадан, осы 
тілдерде сөйлейтін жүзден аса 
елдің ірі кітапханалары мен әде-
би және ғылыми орталықтары-
на жеткізілді.

Абай Құнанбайұлының 175 
жылдығына орай тарихи дра-
ма жанрында «Абай жолы» 
сериалы түсірілген болатын. 
Телехикая мақсаты – ақынның 
ұлт руханиятындағы орнын ай-
шықтау. Алты тараудан тұратын 
сериалдың сценарисі әрі қою-
шы-режиссері Мұрат Есжан. 
Ал Ш.Айманов атындағы «Қа-
зақфильм» киностудиясының 
алтын қорынан көрермен на-
зарына үш фильм ұсынылды. 
Олар: «Абай. Өмірі мен твор-
чествосы» деректі фильмі, ре-
жиссері: Тимурлан Арганчеев,  
«Абай әндері» көркем фильмі, 
режиссерлар: Ефим Арон мен 
Григорий Рошаль, «Абай» ки-
нолентасы, режиссері: Ардақ 
Әмірқұлов және «Құнанбай» 

биографиялық фильмі, режис-
сері – Досхан Жолжақсынов. 
Ұлы ақынды ұлықтау шарала-
рына Сыр өңірі де сүбелі үлесін 
қосты. Атап айтқанда, «Абай 
мұрасының ұлттық әдебиет пен 
мәдениеттегі маңыздылығы» 
атты республикалық онлайн 
конференциясы, «Абай – адам-
зат тарихындағы ұлы тұлға» 
тақырыбында мектеп оқушы-
лары арасында Абай оқулары 
өткізілді. Қазақстанның халық 
артисі Ерсайын Төлеубайдың 
«Абай» спектаклінің онлайн 
көрсетілімі қойылды. Ақын ме-
рейтойына орай  республикадан 
бастау алған «Абай жолымен» 
атты ақындар айтысы Сыр елі – 
жыр елінде жалғасын тапты. 

Жүрегімнің түбіне 
терең бойла,

Мен бір жұмбақ адаммын, 
оны да ойла.

Соқтықпалы, соқпақты 
жерде өстім,

Мыңмен жалғыз алыстым, 
кінә қойма, – 

дейді ақын. Өлеңнің алғашқы 
екі жолы ақынның табиғатын 
танытып тұрса, кейінгі жолдары 
ол кешкен дәуірдің жүгін кө-
теріп тұр. Иә, Абай тумысынан 
дүние-мүліктен кенде болған 
жоқ, алайда оның дүниауи өл-
шемнен әлдеқайда биік рухани 

әлемге құлаш ұруы ақындық 
болмысының асыл мұраты 
 сынды. 

Мемлекет басшысы Қа-
сым-Жомарт Тоқаев «Абай және 
ХХІ ғасырдағы Қазақстан» атты 
мақаласында:

«...Абайды қалай дәріптесек 
те жарасады. Оның ғибратты 
ғұмыры мен шынайы шығар-
машылығы – қазақ халқына 
ғана емес, жаһан жұртына үл-
гі-өнеге. Абайдың адам мен 
қоғам, білім мен ғылым, дін 
мен дәстүр, табиғат пен қор-
шаған орта, мемлекет пен 
билік, тіл мен қарым-қатынас 
туралы айтқан ой-тұжырымда-
ры ғасырлар өтсе де маңызын 
жоғалтпайды. Өйткені ақынның 
мұрасы – бүкіл адамзат бала-
сының рухани азығы. Қазақ 
елі барда Абай есімі асқақтай 
береді. Оның асыл сөздерін 
рухани байлығымыз ретінде 
жоғары ұстасақ, туған еліміздің 
әлем алдындағы абыройы арта 
берері сөзсіз» деп ұлы ақынды 
ұлықтай түседі. 

Осы сөзде адамзаттың Абай-
ын танудың тек ұлтымыз үшін 
емес, әлемдік өркениет көшінде 
маңызы зор екенін бағамдай-
мыз.

Абай күні құтты болсын!

БҮГІН – АБАЙ КҮНІ

1-бет

Абай оқулары жыл сайын 
үзбей өтуде. Әрі ағартушы-
ның есімін мәңгілікке қалды-
ру мақсатында оның атында 
әр өңірде ауыл, мектеп, көше 
бар. Мысалы, облыста 3 елді 
мекенге оның аты берілген. 
Атап айтсақ, қалаға қарасты 
Қосшыңырау ауылдық округі, 
Аралдағы Қарақұм және Қа-
залыдағы Сарыкөл ауылдық 
округтерінің орталығы Абай 
ауылы деп аталады.

– Қасиетті туған жер – әр 
перзенттің құтты мекені. Бой-

дағы қайсарлық пен табан-
дылық, мейірімділік пен шы-
дамдылық, барлық ізгі қасиет 
– сенің топырағыңнан сіңген 
мінез. Осындай құндылықтар-
ды сепкен менің туған жерім 
– Абай ауылы. Сонау тарихы 
тереңде жатқан шежірелі өлке 
бұл. Колхоздастыру кезеңінен 
бастау алып, 1957 жылы төрт 
колхозды біріктіру арқылы 
«Қарақұм» қой совхозы бо-
лып құрылған. Орталығына 
қазақтың ұлы ақыны Абай 
Құнанбайұлының құрметіне 

орай «Абай» атауын беріп, ір-
гелі ел болып қалыптасуына 
азаматтар атсалысты. Туған 
жерін көркейтуде аянбай тер 
төккен перзенттер сабақтас-
тығы әлі де жалғасын табуда. 
Ұлы ақынның құрметті есімі-
не кір келтірмей, мақтаулы 
ауылға айналған менің туған 
жерімнің ерлігі – еңбегінде, 
арманы – әнінде, қуанышы 
– бауырмалдығында, жасам-
паздығы жарқын істерін-
де жатыр. Осылай екенін 
дәлелдеумен келеді, – дейді 
Арал ауданына қарасты Абай 
ауылының тұрғыны Шәрбану 
Жанкүшікова.

Иә, Абай атында бұдан 
бөлек, 4 мектеп, Қызылорда 
қаласы, Арал, Сыр дария және 
Шиелі аудандарында орна-
ласқан. Сонымен қатар, Нұр-
сұлтан Назарбаев даңғылы-
ның бойында орналасқан 

аллеяға Абай есімі беріліп, 
оның қара сөздері тасқа қаша-
лып жазылған. Қалаға қарас-
ты Абай ауылындағы мектеп 
ауласына бюсті, «Мұрагер» 
мектебінің алдына ескерткіші 
орнатылған.

Дерекке сүйенсек, біздің 
облыста ұлы ақынның атын 
иеленген 86 көше бар. Оның 
11-і қала мен оған қарасты кент 
пен елді мекендердегі көше-
лерге берілген. Арал ауданын-
да Абай атында 4 көше болса, 
Қазалыда 10, Қармақшыда 
6, Жалағашта 9 және Сырда-
рияда 11 көше ақын атын ие-
леніпті. Абай атындағы ең көп 
көше Шиеліде, мұндағы ауыл-
дарды қоса алсақ, 21 көше 
ақын атымен аталады. Одан 
кейінгі орында Жаңақорған 
тұр. Аудандағы 14 көше осын-
дай қадірлі тұлғаның есімін 
еншілеген.

Ақын атын иеленген...
Ұлы Абай есімі Конфуций, Шекс пир, Вольтер және 

Гете сынды аты әлемге әйгілі алыптар қатарында. Олай 
болса, бізде Абай есімін ұлықтау кеше басталған жоқ. 
Бұған дейін де дара ақынның шығармашылығы кең 
насихатталып, өлеңдері мен қара сөздері кейінгі буынға 
түсіндіріліп келді. 

Ержан ҚОЖАС,
«Сыр бойы»Sb

АБАЙ МҰРАСЫ – 
АДАМЗАТТЫҢ РУХАНИ АЗЫҒЫ

Қызылорда қалалық жастар теат
рының бұрынғы артисі, Сыр перзенті 
Динара Сунақ «Qazaqstan» телеарна
сының тапсырысы бойынша түсірілген 
«Абай» телесериалында ақынның жары 
Әйгерімнің рөлін сомдады. Бүгінде ол 
«Алатау» дәстүрлі өнер театрының ак
трисасы.

Адам ата-анадан туғанда есті болмайды: естіп, көріп, 
ұстап, татып ескерсе, дүниедегі жақсы, жаманды таниды 
дағы, сондайдан білгені, көргені көп болған адам білімді 
болады. Естілердің айтқан сөздерін ескеріп жүрген кісі өзі 
де есті болады. Әрбір естілік жеке өзі іске жарамайды. Сол 
естілерден естіп, білген жақсы нәрселерді ескерсе, жаман 
дегеннен сақтанса, сонда іске жарайды, сонда адам 
десе болады. Мұндай сөзді есіткенде шайқақтап, 
шалықтанып не салбырап, салғырттанып есітсе, 
не есіткен жерде қайта қайырып сұрап ұғайын 
деп тұшынбаса, не сол жерде сөздің расына 
көзі жетсе де, шыға беріп қайта қалпына 
кетсе, естіп-есітпей не керек? Осындай 
сөз танымайтұғын елге сөз айтқанша, 
өзіңді танитұғын шошқаны баққан жақ-
сы деп бір хакім айтқан екен, сол секіл-
ді сөз болады.

Он тоғызыншы 
қара сөзі

Жұмабек ТАБЫНБАЕВ,
«Сыр бойы»Sb

Биболат СӘТЖАН,
«Сыр бойы»Sb

Көп мәселе бапкерге 
байланысты
Алдымен бапкерлер жа йында 

ой қозғап көрсек. Байқасаңыз, 
біздегі мамандардың көбісі елу-
ді еңсеріп қалған азаматтар екен. 
Әрине, тәжірибесі толысқан ма-
мандардың жастарға тәлім бер-
гені жақсы. Алайда, олардың бұ-
дан бұрынғы жетістігі қандай еді? 
Өкініштісі, бізде осы жағы кемшін 
тартып қалған тәрізді. 

Бокстан ұлттық құрама бапкері 
Ғалымбек Кенжебаев Олимпиадаға 
қандай шәкірттерін алып барды? 
Мәселе осыда.Токиоға елімізден 
барлық салмақта боксшылар бар-
ды. Мұндай жағдайда олардың 
жартысынан астамы кем дегенде 
жартылай немесе ширек финалға 
дейін сүрінбей жетуі тиіс еді. Амал 
қанша, қазақстандық жанкүйер-
лер боксшылардан мұндай сер-
пілісті байқаған жоқ. Тіпті, жұмыр 
жерде аталған спортқа енді-енді 
көңіл бөліп жүрген кейбір мемле-
кеттен келген қарсыластарынан 
оңбай таяқ жеп, ойсырай ұтыл-
ды. Бекзат Саттарханов, Ермахан 
Ыбырайымов,  Бақтияр Артаев, 
Серік Сәпиев, Бақыт Сәрсекбаев 
сынды саңлақтардың көзіндегі от, 
ұмтылыс бұл жолғылардың бір-
де-бірінен бай қалған жоқ. 

Олимпиада алдында Бекзат 
Нұрдәулетов, Абылайхан Жүсіпов, 
Әбілхан Аманқұл, Қамшыбек 
Қоңқабаев сынды жастардан үлкен 
үмітіміз бар еді. Өкінішке орай, 
олардың арасынан Қамшыбек қана 
жартылай финалға дейін жетіп, 
қола жүлде алды. Бұған дейін еш-
кімге белгісіз болып келген Сәкен 
Бибосынов болашағынан үміт күт-
тіретін спортшы екенін аңғартты. 
Қола жүлде алды. 

Бокстан ұлттық құрамада кей-
бір салмақтағы жігіттеріміз өте 
әлсіз. Мәселен, биыл 34 жасқа 
келген Закир Сафиуллин жолын 
неге жастарға берген жоқ? Аталған 
салмақта тәп-тәуір нәтижеге қол 
жеткізіп жүрген жастарымыз бар 
еді ғой. Олардың сағын сындырып 
алған жоқпыз ба? Қайрат Ералиев, 
Ілияс Сүлейменов сынды бокс-
шыларымыз бар еді. Сондай-ақ, 
91 келіде сынға түсіп жүрген 
33 жастағы Василий Левитті де 
алмас тыру қажет еді. Бұл пікіріміз 
өткеннен кейінгі өлшем емес, ал-
дын ала таразылайтын мәселе.

Токиодағы сәтсіздіктер жөнінде 
ҚР Мәдениет және спорт министр-

лігі Спорт және дене шынықтыру 
істері комитетінің төрағасы Серік 
Сәпиев түсініктеме берді. 

– Кеткен кемшіліктермен жұмыс 
міндетті түрде болады. Бұл мәселе-
де боксшылармен қатар жаттықты-
рушылармен де жұмыс жасаймыз. 
Жалпы біз бас бапкерді тағайын-
дағанда оған бар жауапкершілікті 
жүктейміз. Әрине бапкерден бөлек, 
спортшыға да байланысты. Бокс-
шылар Сәкен Бибосынов секілді 
алаңға шыққаннан соң соңына дей-
ін күресуі тиіс, яғни жаттығу ке-
стесі мен режимді әзірлеп жоспар 
құрады, ал спортшы соған сәйкес 
тиісті деңгейде жаттығып, бар 
күш-жігерін салуы қажет. Әр Олим-
пиада ойындары мәресіне жеткен 
соң, спортшылар, жаттықтырушы-
лар, Ұлттық Олимпиада комитеті, 
спорт федерациялары өкілдерінің 

қатысуымен кеңейтілген отырыс 
өтеді. Сол жерде мәселе кеңінен 
қаралып, қажет болған жағдайда 
бас бапкер мен жаттықтырушылар 
қайта тағайындалады. Осы жолы 
да Токио Олимпидасынан соң ке-
зекті жиын өткізіп, жіберілген 
 қателік-кемшіліктерді қараймыз, – 
деді ол.

Балуандарға 
не болған?
Токио төрінде грек-рим күресі-

нен барған балуандар да ешқандай 
үмітті ақтаған жоқ. Мейрамбек Ай-
нағұлов (60 келі), Демеу Жадыраев 
(77 келі) және Нұрсұлтан Тұрсынов 
(87 келі) жүлденің ауылынан алыс 
болды. Ал еркін күрестен Нұри-
слам Санаев (57 келі) қана қола 

жүлдегер атанды. Қызыл ордалық 
Дәулет Ниязбеков (65 келі) бесін-
ші орынды қанағат тұтты. Ол 2012 
жылы Лондон Олимпиадасындағы 
көрсеткішін тағы қайталады. Әйел-
дер күресінен барған үш спортшы 
да жанкүйерлерге қуаныш сыйлай 
алған жоқ. Ал су добынан ұлттық 
құрама топтық кезеңдегі барлық 
кездесуінде қарсыластарына есе 
жіберіп, іріктеуде іркілді. 

Ел құрамасынан жеңіл атле-
тикада ешкім жарқыраған жоқ.  
Осындай олқылық байдарка мен 
каноэ есу, слаломды есу, акаде-
миялық есу, жүзу, үйлесімді жүзу, 
тректегі велосипед спорты, вело-
шоссе, таэквондо, спорттық құзға 
өрмелеу, нысана көздеу, стенд ату, 
садақ ату, қазіргі бессайыс, сем-
серлесу, көркем гимнастика секілді 
спорт түрлерінің бәрінде қайта-

ланды. Бұған дейінгі Олимпиада-
ларда да аталған сайыс түрлерінен 
барған жастар бос қайтқанын жақ-
сы білеміз. Бәлкім, біз үшін енді 
саннан гөрі сапаға жұмыс жасаған 
дұрыс шығар. Сонда әуре де аз. 
Қаржы да үнем болар еді.

ҚР Ұлттық Олимпиада комитеті 
Спорт дирекциясының директоры 
Елсияр Қанағатов тың айтуынша, 
биыл екі бірдей әлемдік додаға қа-
тысатын болғандықтан 15,6 млрд 
теңге қарастырылды. Оның ішінде 
спортшылардың жалақысы, қажет-
ті құрал-жабдықтар алу, медицина-
лық көмек, жиындар өткізу, лицен-
зия ұтып алу сайыстарына қатысу 
секілді бірнеше бағыт бар. Енді-
гісін өзіңіз саралай беріңіз. 

Үміт артатын 
үздіктер бар
Күншығыс елінде кейбір спорт 

түрлерінен саңлақтарымыз тәп-
тәуір нәтиже көрсетті. Мәселен, 
каратэ-до сайысынан Қазақстан 
атынан бес спортшы қатысып, еке-
уі қола медаль олжалады. Дархан 
Асаділов пен Софья Берульцеваны 
бастапқыда ешкім елемегендей еді. 
Каратэ-до Олимпиада бағдарла-
масына биыл алғаш рет қосылып 
отыр. Соған қарамастан екі спорт-
шы ерледі. 

Қызылордалық Мөлдір Жаң-
быр бай да топтық кезеңдегі іріктеу 
сатысында тәжірибелі қарсыласта-
рынан қаймықпай, өзінің бола-
шағы зор екенін аңғартты. Небәрі 
24 жастағы спортшы алдағы бәсе-
келерде жерлестерін қуантады де-
ген ойдамыз. 

Қазақстандық ауыр атлеттер 
допинг дауына байланысты біраз 
уақыт беделді бәсекелерден шет-
теп қалған болатын. Бұл жолғы 
нәтиже – қос қола. Бокс пен ауыр 
атлетикада көш басында жүретін 
Қазақ елінің осы жолғы көрсет-
кіші расында еңсені түсіріп таста-
ды. Кім білсін, Өзбекстанға алтын 
медаль алып беруге күш салған 
қазақстандық Елжас Болтаев сын-
ды мамандарды қайтадан қатарға 
тартуымыз қажет шығар. Оны да 
тарзылайтын сәт туды.

Бір сөзбен айтқанда, Токио 
Олимпиадасы бізді екіұдай сезімде 
қалдырғаны рас. Қоғамда қайшы-
ласып тұрған сан түрлі пікір ауа-
нына ендігі жерде дұрыс байлам 
болатын іс-әрекет қажет. Көптің 
күтетіні – жақсы нәтиже, намыс-
тың биікте атой салуы.

ҚОРЖЫН ҚОЛАМЕН ҚАЙТТЫ

Аты Алаш жұртына белгілі, VІІІ-ІХ ға-
сырларда өмір сүріп, қазақ даласына ислам 
дінін алғашқы әкелушілердің бірі санала-
тын Хорасан ата туралы тарихи-танымдық 
телехабар түсіріліп, жұртшылық назарына 
ұсынылды.

Ел аузында сақталған аңыз-әфсаналарда  
Иран мен Орта Азия елдерін дінге кіргізу 
мақсатында Әбдірахим баб, Ысқақ баб және 
Әбдіжәлел баб бастаған топ жіберіледі. 
Әбдіжәлел баб иемденген жерлерінде, со-
ның ішінде Хорасан өлкесіне мешіт-ме-
дреселер салдырып, арабша сауатын ашып, 
мәдениеттің өсуіне де ықпалын тигізген-
нен кейін  «Хорасан ата» атанады. Қалың 
нөкермен аттанған Хорасан ата Қызылқұм 
өңіріндегі Тотықұс аралына тұрақтайды. 
Аңыз-әңгімелерде Хорасан ата ислам дінін 
уағыздаумен қатар жүйке, қояншық, шешек 
ауруларын емдеп жазған. 

Хорасан ата Сыр өңірінде жорықта Өз-
гент қаласын қоршау кезінде оғыздардың 
қолынан қаза тауып, өзі мекен еткен Тоты 

құс аралына жерленеді. Оның ұлылығы-
на бас иген Қожа Ахмет Яссауидің өзі 63 
жасында қылуетке түскенше жыл сайын 

арнайы келіп Хорасан атаның рухына 
құран бағыштайды екен. 

Атадан балаға мұра болып келе 
жатқан құнды жәдігерлердің бірі 
– лауха.  «Лауха» сөзі – арабша 
жазу жазылған тақташа мағы-
насын береді. Хорасан атаның 

ұрпақтарының айтуынша, лауха 
Мұхаммед (с.ғ.с) пайғамбардың күй-

еу баласы төртінші халифа Әли ибн Әбу 
Тәлібтікі екен. Себебі Хорасан ата Әли-
дің үшінші ұлы Мұхаммед-Ханафияның 
тікелей бесінші ұрпағы саналады. Лауха 
екі бөліктен құралған. Бірінші бөлігі – жа-
пырақ пішінді жазулармен өрнектелген 
жалпақ басы болса, екінші бөлігі – шы-
рағдан тәрізді мойынсап. Жалпы биіктігі 
– 43 см, өрнек жазулы жапырақтың диа-
метрі – 26, мойынсаптың ұзындығы – 17 
см. Лауханың жапырақ бөлігінде Мұхам-
мед пайғамбар (с.ғ.с) және хазіреті Әли 

халифаның аты төрт рет жазылған. Зерт-
теушілердің айтуынша, ХІХ ғасырда Түр-
кістандағы «Әзірет сұлтан» кесенесінде ор-
наласқан Тайқазанның құлақтарына жылқы 
қылымен ұшталған, кейбірі жарты ай секіл-
ді иіліп біткен, темірмен қапталған ұзын 10 
лау ха бекітілген. 1935-1940 жылдары кесе-
не қараусыз қалған тұста лаухалар қолды 
болғаны жайында деректер бар.

Ел арасында лауха туралы тылсым 
оқиғалар көптеп кездеседі.  Қасиетті дүни-

ені ырымдаған адамдардың перзент сүйгені, 
тіпті, лауханы сыртқа алып шығып жоғары 
көтерген уақытта шектен тыс көбейіп кет-
кен құрт-құмырсқалар күрт азайып, егіндік-
ті басып кеткен шегірткелердің басқа жаққа 
қоныс аударғанына куәгер болған адамдар 
бар.

Лауханы 2003 жылы Хорасан ата ұр-
пағы Әбілғазы Берденқажыұлы баба кесе-
несі басына табыстайды. Содан бері зиярат 
етушілердің саны көбеймесе, азаймаған. 

Хорасан ата кесенесіндегі тағы бір құн-
ды жәдігер – тастан жасалған қазан. Жер-
гілікті тұрғындар қазан туралы әртүрлі пікір 
айтады. Зиярат етушілер жемістің шыры-
нын езуге пайдаланған. Қазанның жасалған 
мерзімі белгісіз. Диаметрі – 90, биіктігі – 50, 
қабырғасының қалыңдығы – 7 см. Түбінде 
диаметрі 3-4 см тесік орналасқан. Мұндай 
қазанның көлемі үлкен түрлері Самарқан 
қаласындағы әйгілі Көр-Әмір кесенесінде 
орналасқан. Өзбек ғалымдарының айтуын-
ша, бұл қазандар  жуынуға арналған екен. 
Аңыз-әфсаналарға сенсек, бұл дүниелерді 
халық киелі санайды. 

Қорыта айтқанда, Хорасан ата кесе-
несінде сақталған құнды жәдігерлер тарих 
қойнауынан жеткен асыл қазына екені сөз-
сіз. Алдағы уақытта музей қорын толықты-
ру мақсатында жоғарыда аталған жәдігер-
лердің көшірмесін жасату жоспарлануда.   

Гүлзира ӘУБӘКІР,
Ақмешіт музейінің 

қызметкері

ЛАУХА және ҚАЗАННЫҢ ҚАСИЕТІ
«Қазақстанның киелі жерлерінің геогра-

фиясы» жобасы аясында жүзеге асырылып 
жатқан Қызылорда облыстық тари-

хи-өлкетану музейі және «Qyzylorda» 
арнасының бірлескен «Құнды жәдігер» 

жобасының тарихи-этнография лық 
экспедициясы Жаңақорған ауданында орна-

ласқан жалпыұлттық қасиетті нысандар тізіміне енген 
Әбдіжәлел бабтың (Хорасан ата) кесенесіне ұйымдас-

тырылды. 

Жалаңаяқ 
жүрейік

Күтіну туралы көп айтылатын 
кеңестердің бірі – аяқты жылы ұстау. 
Оған қоса, қалада тұратындар жылдар 
бойы жалаңаяқ жер баспайды деуге де 
болады. Дегенмен, жалаңаяқ жүрудің 
адам ағзасына пайдасы зор. Денені 
шыңдаудың бұл әдісін біздің ата-баба-
ларымыз мыңдаған жыл бұрын қол-
данған. Бүгінде иммунитетті жақсарту 
үшін жалаңаяқ жүруді әдет қылған 
жандар да кездеседі. Шынында да, осы 
бір қолжетімді әдіспен бүкіл дененің 
жағдайын жақсартуға болады.

Қызылорда қалалық №5 емхананың сала-
уатты өмір салтын қалыптастыру медбикесі 
Сәуле Баймишова жалаңаяқ жүргенде табан 
бұлшықеттерінің жүйке жүйесі ширығып, 
қызметі күшейе түсетінін айтады.

– Сондай-ақ, адамның бойы жеңілдеп, 
ағзадағы ауыртпалықтан арылып, бойдағы 
кері зарядтардан құтылып, сергіп қалады. 
Ортопед, остеопат мамандардың пікірінше, 
жалаңаяқ жүруге дағдылану – денсаулықты 
нығайтудың бірден-бір жолы. Ең бастысы – 
жалаңаяқ жүрген адам май табан ауруының 
алдын алады және одан арылады. Табанның 
бұлшықеттері шымырласа, ол майтабан-
дыққа жол бермейді. Өкінішке орай бүгінгі 
адамдар жалаңаяқ түгілі, жаяу жүрмейтін 
болды. Ал мұның соңы табан бұлшықет-
терінің өсіп, жалпайып кетуіне әкеліп соғу-
да. Кейбіреулер үй ішінде жалаңаяқ жүреміз 
деген уәжді айтады. Ал мұның еш пайдасы 
жоғын олар ескере бермейді. Өйткені бүгін-
де үйдің еденіне теп-тегіс линолеум немесе 
басқа да жасанды тегіс заттар төселетіндік-
тен олар табанның жүйке жүйесіне әсер ет-
пейді, – дейді ол.

Маман-дәрігерлер көк шөптен гөрі қиыр-
шық құм пайдалы екендігін айтады. Майта-
банға ұшыраған адам жәшікке толтырылған 
қиыршық құмды күніне 10-15 минут басып, 
екі аяғымен кезек-кезек таптап тұрса, ол май-
табан ауруынан құтылады.

Жалаңаяқ жүруді әдетке айналдырып, 
дертіне ем тапқан жандар да аз емес. Солар-
дың бірі – Қонысбек Ықыласұлы. Бүгінде 
64 жасқа табан тіреген ел ағасы 3 жасын-
да аяғын шығарып алады. Ата-анасы сы-
нықшыға апарып, тиісті ем жасалғанымен, 
аяқ қалыпқа келмей, дәрігерлердің соңғы 
шешімі зақым келген аяққа ампутация жасау 
болыпты. Нақты шешімге келмей тұрып, 3 
сыныпқа енді ғана қадам басар тұста бала-
ны ата-анасы Қармақшыға алып келіп, жай-
лауға апарып, сол жақта 3 ай демалыста жа-
тады. Жайлаудағы бала балдағымен жалаң 
аяқ жүре бастайды. Қай жерде, қай уақытта 
болмасын балдағына сүйеніп жалаң аяқ жүре 
береді, жүре береді. Солай Жер-Анадан қуат 
алған ол бір ғажайыптың орын алғанын се-
зеді. Аяғына жан бітіп, бәшпайларының 
қозғала бастағанын көрген дәрігерлер де аң-
таң. Солай аяқ ампутациядан аман қалған. 
Бүгінде Қонысбек аға күнде таңғы 6-да сырт-
қа шығып, 3-4 шақырым жалаңаяқ жүреді.

– Атам Тұрған бақсы болған. Сол кісі 
жалаң аяқ жүру керек деп айтып отыратын. 
Баламыз ғой ол кезде. Ондайға онша мән бер-
медік. Бірақ сол атамыздың айтқанын екі ет-
пей, жалаң аяқ жүре бердім. Соның арқасын-
да дертке шипа тауып, әлі күнге дейін осы 
үрдісті тастамаймын. Бір жылдары буында-
рым сырқырап ауыра бастады. Одан соң ішкі 
құрылысым дұрыс болмай, отадан шықтым. 
Сол тұста жалаң аяқ жүріп тағы да дертіме 
шипа таптым. Көбі біле бермейді. Бұл жа-
лаң аяқ жүрудің пайдасы өте көп. Табиғат-
тан, Жер-Анадан қуат алып емделудің жөні 
бір бөлек. Адамдардың табанында өте күшті 
рефлексогенді нүктелер орналасқан, яғни, ол 
– сезімтал жүйке ұштары шоғырланған ай-
мақ. Табанның бір шаршы  сантиметріндегі 
осындай рецепторлардың саны дененің басқа 
жеріндегілерден әжептеуір көп. Адам жүрген 
кезде осылардың белсенділігі артады. Мен 
дәрігер емеспін. Бірақ жалаң аяқ жүрудің 
пайдасын барлық адам білуі керек, – дейді ол.

Жалаң аяқ жүрудің тағы бір пайдасы, ол 
бел омыртқа  шеңберлерінің арасында жарық 
(грыжа) пайда болуына жол бермейді екен. 
Дәрігерлердің «жалаңаяқ емін» жиі қолдана-
тыны сондықтан.

1-бет


